
OSSP na Sraithe Sóisearaí 
Measúnú Rangbhunaithe 

TORTHAÍ FOGHLAMA I BHFÓCAS

Ba chóir go mbeadh sé ar chumas an scoláire:

2.3 láithriú físe a chruthú de shonraí ina léiríonn sé a lorg éiceolaíoch

2.4 plé a dhéanamh ar thrí cinn nó níos mó de straitéisí maireachtáil inbhuanaithe is féidir leis féin a úsáid 
ina shaol

2.10 a mheas conas is féidir leis cabhrú i leith dúshlán amháin atá roimh an domhan san am i láthair

2.12 machnamh a dhéanamh ar an méid a foghlaimíodh sa snáithe seo

AINM AN MHEASÚNAITHE RANGBHUNAITHE  

Teicneolaíocht dhigiteach nó modh eile a úsáid chun feasacht a ardú faoinár Lorg Carbóin agus an lorg sin a laghdú.

AN COMHTHÉACS TEAGAISC AGUS FOGHLAMA 

D’úsáid na scoláirí a ngléasanna féin chun a loirg charbóin a ríomh ar World Wildlife Federation 

Roinneadh na sonraí chun meán an tseomra ranga a ríomh. Rinneadh imscrúdú ar na sonraí agus cuireadh 
lorg éiceolaíoch na hÉireann i gcomparáid le lorg éiceolaíoch an domhain – aimsíodh na sonraí don ríomh seo 
ar The Global Footprint Network

D’fhiosraigh na scoláirí tionchar lorg éiceolaíoch an chine dhaonna ar an domhan mórthimpeall orainn. 
Phléigh na scoláirí an TED Talk a thug Greta Thunberg ar an ngá atá le gníomh a dhéanamh anois. 

Tugadh an tasc do na scoláirí agus roinneadh na treoirlínte maidir le tabhairt faoin MRB leo; lena n-áirítear 
cad is Taifead ar Ghníomh Saoránachta ann, formáidí éagsúla le haghaidh láithreoireachtaí, an tábhacht a 
bhaineann le rannpháirtíocht/machnamh a dhéanamh ar bhonn leanúnach agus tús eolais ar na Gnéithe 
Cáilíochta.

TAIFEAD AR GHNÍOMH SAORÁNACHTA AN SCOLÁIRE

https://footprint.wwf.org.uk/%23/
https://data.footprintnetwork.org/%23/?/
https://www.ted.com/talks/greta_thunberg_the_disarming_case_to_act_right_now_on_climate_change?language=en

Thar barr ar fad              Os cionn na n-ionchas                  Ag teacht leis na hionchais              Níor chomhlíon na hionchais go fóill  

NA GNÉITHE CÁILÍOCHTA

Thar barr ar fad 

• Léirítear sa taifead ar ghníomh mar a thug an scoláire go hiomlán agus go héifeachtach 
 faoi ghníomh fónta.
• Tá caighdeán den scoth i machnamh pearsanta an scoláire ar a chuid foghlama.
• Cuirtear an taifead i láthair ar bhealach cuimsitheach, cruthaitheach atá thar a bheith éifeachtach.

Os cionn na n-ionchas  

• Léirítear sa taifead ar ghníomh fianaise ar an mbealach ar thug an scoláire faoi ghníomh fónta.
• Tá caighdeán maith i machnamh pearsanta an scoláire ar a chuid foghlama. 
• Cuirtear an taifead i láthair ar bhealach eagraithe, cruthaitheach agus éifeachtach.

Ag teacht leis na hionchais

• Léirítear sa taifead ar ghníomh fianaise ar an mbealach ar thug an scoláire faoin ngníomh.
• Tá roinnt fianaise ann ar mhachnamh pearsanta ar a chuid foghlama.
• Cuirtear an taifead ar ghníomh i láthair ar bhealach eagraithe ina bhfuil roinnt cruthaitheachta.

Níor chomhlíon na hionchais go fóill 

• Tá fianaise theoranta ann ar rannpháirtíocht phearsanta sa ghníomh a rinneadh.
• Tá fianaise an-teoranta ann ar mhachnamh an scoláire ar a chuid foghlama.
• Tá achoimre an-bhunúsach ar fhaisnéis sa taifead ar ghníomh cé gur beag soiléireacht nó    
 cruthaitheacht atá ann 

Tugtar tuairimí mhúinteoir an scoláire bunaithe ar na Gnéithe Cáilíochta sna nótaí, ag féachaint leis an 
leibhéal gnóthachtála atá i gceist sa saothar seo a dhéanamh amach. Dheimhnigh Grúpa um Dhearbhú 
Cáilíochta, ina raibh múinteoirí atá istigh sa rang agus ionadaithe as Cigireacht na Roinne Oideachais agus 
Scileanna, Coimisiún na Scrúduithe Stáit agus Seirbhís Tacaíochta na Sraithe Sóisearaí do Mhúinteoirí na 
nótaí agus na breithiúnais.

NÓTAÍ AN MHÚINTEORA AG ÚSÁID NA GCRITÉAR RATHÚLACHTA

Léirítear sa taifead fianaise mhaith ar an mbealach a ndeachaigh an scoláire i ngleic leis an ngníomh agus 
léirítear fíor-thiomantas agus cruthaitheacht ag eagrú imeacht ina mhalartaigh daoine rudaí a bhí acu ach nár 
theastaigh uathu ar rudaí a bhí ag daoine eile. Feictear go raibh gníomh an scoláire fónta do na scoláirí eile a 
bhí rannpháirteach ach níl fianaise shoiléir ann ar an tionchar fadtéarmach a bheadh ag an ngníomh ag ardú 
feasachta. Ní ndeachthas i ngleic leis na ceisteanna “cad a dhéanfar ina dhiaidh seo?” agus “cén tionchar a 
bheidh aige seo ar an domhan trí chéile?”. D’fheabhsófaí an taifead dá míneofaí an fáth a bhfuil tábhacht leis 
an ngníomh sonrach seo ann, ag úsáid fianaise ar an tionchar a bhíonn ag faisean ar an timpeallacht.  

Cé go raibh easpa sonraí sa taifead, ar an iomlán léirítear fianaise shoiléir ar rannpháirtíocht agus foghlaim 
phearsanta ann. D’fheabhsófaí an taifead dá gcuirfí ní ba mhó sonraí leis, cuir i gcás bun eolais an chinnidh a 
rinneadh le himeacht malartaithe a eagrú, tuairimí scoláirí eile maidir leis an imeacht malartaithe, agus fia-
naise ar thuiscint an scoláire ar na naisc atá idir athrú aeráide agus an méid éadaí a cheannaímid. Anuas air 
sin, d’fhéadfaí an taifead seo a fheabhsú le machnaimh mhothúchánacha a cothromaíodh le machnaimh ar 
gach a d’fhoghlaim an scoláire ag dul i ngleic leis an ngníomh seo agus smaointe faoi na céad chéimeanna eile 
a thógfar. 

Cuirtear an taifead i láthair ar bhealach an-éifeachtach i gcur i láthair PowerPoint. Is taifead cuimsitheach, 
dea-struchtúrtha agus tarraingteach ar an tsúil é. 

AN LEIBHÉAL GNÓTHACHTÁLA  

An measúnú is fearr maidir le breithiúnas ar an iomlán =
     

Ag teacht leis na hionchais

Tugtar tuairimí mhúinteoir an scoláire bunaithe ar na Gnéithe Cáilíochta sna nótaí, ag féachaint leis an 
leibhéal gnóthachtála atá i gceist sa saothar seo a dhéanamh amach. Dheimhnigh Grúpa um Dhearbhú 
Cáilíochta, ina raibh múinteoirí atá istigh sa rang agus ionadaithe as Cigireacht na Roinne Oideachais agus 
Scileanna, Coimisiún na Scrúduithe Stáit agus Seirbhís Tacaíochta na Sraithe Sóisearaí do Mhúinteoirí na 
nótaí agus na breithiúnais.




